
ANDIJON VILOYATIDA BANDLIK TUZILMASI, NORASMIY BANDLIK  

VA YASHIRIN ISHSIZLIKNING STATISTIK TAHLILI 

Annotatsiya. Maqolada Andijon viloyati misolida bandlik tuzilmasining dinamikasi, norasmiy bandlik, 
oʻz-oʻzini band qilish va yashirin ishsizlik belgilari statistik baholangan. 2010–2025-yillardagi rasmiy 
maʼlumotlar hamda 1476 nafar respondent ishtirokidagi soʻrovnoma (2024) tahlil qilindi. Natijalarga 
koʻra, 2010–2024-yillarda viloyatda band aholi 20,4 foizga oshgan, bandlikning markazi shahardan 
tumanlarga siljigan, “Boshqa turdagi xizmatlar” ulushi 12,66 dan 20,41 foizga yetgan. Binar logit 
modeli oliy maʼlumot (OR = 3,5), erkak jinsi (OR = 2,7), daromad va ish tajribasi rasmiy bandlik 
ehtimolini oshirishini koʻrsatdi (McFadden R² = 0,312). 
Kalit so‘zlar: norasmiy bandlik, yashirin ishsizlik, oʻz-oʻzini band qilish, binar logit, soʻrovnoma, 
Andijon viloyati, bandlik sifati. 
 
Аннотация. В статье на примере Андижанской области статистически оценены динамика 
структуры занятости, неформальная занятость, самозанятость и признаки скрытой 
безработицы. Проанализированы официальные данные за 2010–2025 гг. и опрос 1476 
респондентов (2024). В 2010–2024 гг. число занятых в области выросло на 20,4%, центр 
занятости сместился из областного центра в районы, доля «прочих видов услуг» выросла с 
12,66 до 20,41%. Бинарная логит-модель показала, что высшее образование (OR = 3,5), 
мужской пол (OR = 2,7), доход и стаж повышают вероятность формальной занятости (R² 
Макфаддена = 0,312). 
Ключевые слова: неформальная занятость, скрытая безработица, самозанятость, бинарный 
логит, опрос, Андижанская область, качество занятости. 
 
Abstract. The article statistically assesses the dynamics of the employment structure, informal 
employment, self-employment and signs of hidden unemployment in Andijan region. Official data for 
2010–2025 and a 2024 survey of 1,476 respondents are analysed. In 2010–2024 the number of 
employed in the region grew by 20.4%, the centre of employment shifted from the regional capital to 
districts, and the share of “other service activities” rose from 12.66% to 20.41%. A binary logit model 
shows that higher education (OR = 3.5), male sex (OR = 2.7), income and work experience raise the 
probability of formal employment (McFadden R-squared = 0.312). 
Keywords: informal employment, hidden unemployment, self-employment, binary logit, survey, 
Andijan region, job quality. 

 
KIRISH 
Hududiy mehnat bozorining real holatini faqat rasmiy hisobotlar asosida 

baholash mumkin emas: korxona va tashkilotlar hisoboti, soliq maʼlumotlari va 
bandlik xizmatlari yozuvlari rasmiy band aholini aniqlashda nisbatan samarali 
boʻlsa-da, norasmiy bandlik, oʻz-oʻzini band qilish va yashirin ishsizlikning 
haqiqiy koʻlamini toʻliq aks ettira olmaydi. Norasmiy iqtisodiyot tushunchasining 
ilmiy asoslanishida K.Xart (1973) va F.Shnayder asarlari muhim oʻrin tutadi[1, 2]; 
Shnayder va Uilyamsning baholashicha, jahon miqyosida norasmiy iqtisodiyot 
YaIMning oʻrtacha 23 foizini, rivojlanayotgan mamlakatlarda esa 35–50 foizini 
tashkil etadi [2]. Yashirin ishsizlik esa nominal (rasmiy) bandlikka qaramay 

mailto:z.iminoff@yandex.com

mehnat unumdorligi juda past yoki ishchi kuchidan toʻliq foydalanilmayotgan 
holat sifatida taʼriϐlanadi [3]. 

Oʻzbekistonda oʻz-oʻzini band qilish tizimi “One ID” platformasi orqali 
rasmiylashtirilmoqda, ammo amaliyotda bu holat koʻpincha ixtiyoriy tanlovdan 
koʻra majburiy xarakter kasb etadi: doimiy ish oʻrni boʻlmagan aholi qatlamlari 
oʻzini band qilgan shaxs sifatida roʻyxatdan oʻtishga majbur boʻlishi mumkin. 
Natijada yashirin ishsizlik rasmiy statistikada toʻliq aks etmay qoladi. Real ish 
haqi, yashirin daromadlar, vaqtinchalik bandlik va migratsiya jarayonlari ham 
yetarlicha ochib berilmaydi. Shu sababli rasmiy manbalar bilan bir qatorda 
aholining real mehnat faoliyatini bevosita oʻrganuvchi empirik tadqiqotlarga 
ehtiyoj mavjud [4]. 

Andijon viloyati bunday tadqiqot uchun alohida ahamiyatga ega. Viloyat 
respublikaning eng zich aholili hududi boʻlib (har 1 km² ga 801 kishi), 2024-yilda 
1 338,6 ming band aholi bilan respublika bandlarining 9,4 foizini tashkil etgan [5, 
6]. Hududiy investitsiya dasturi doirasida 2024-yilda 7,1 trln soʻmlik 774 ta loyiha 
amalga oshirilib, 42 ming yangi ish oʻrni yaratish rejalashtirilgan edi; dastlabki 
hisobotlarga koʻra, 6,3 trln soʻmlik 911 ta loyiha ishga tushirilib, 38 737 ta yangi 
ish oʻrni (reja 92,2 foizi) yaratilgan [7]. Biroq mavjud tadqiqotlarda hudud 
(viloyat, tuman) darajasida rasmiy, norasmiy bandlik va yashirin ishsizlikni 
soʻrovnoma hamda ekonometrik usullarni birgalikda qoʻllab baholash masalasi 
alohida tadqiqot obyekti sifatida yetarlicha oʻrganilmagan [8]. 

 
ADABIYOTLAR TAHLILI 
Norasmiy bandlik va yashirin ishsizlik masalalari xorijiy hamda mahalliy 

iqtisodchi olimlarning ilmiy tadqiqotlarida keng yoritilgan. Xususan, K.Hart 
norasmiy daromad olish imkoniyatlarini o‘rganib, mehnat bozorida rasmiy 
sektordan tashqarida shakllanadigan iqtisodiy faoliyatning ahamiyatini asoslab 
bergan [1]. F. Schneider va C. Williams esa norasmiy iqtisodiyotning iqtisodiy 
jarayonlardagi o‘rni, uning ko‘lami va rasmiy iqtisodiyot bilan o‘zaro bog‘liqligini 
tadqiq etgan [2]. Ushbu yondashuvlar bandlikni faqat rasmiy mehnat 
munosabatlari orqali emas, balki norasmiy daromad manbalari va mustaqil 
mehnat faoliyatini ham hisobga olgan holda baholash zarurligini ko‘rsatadi. 

Yashirin ishsizlik tushunchasini tahlil qilishda D.W. Pearce tomonidan 
tayyorlangan iqtisodiy atamalar lug‘atida keltirilgan yondashuv muhim 
ahamiyatga ega. Unda yashirin ishsizlik ish bilan band deb hisoblangan 
shaxslarning mehnat salohiyatidan to‘liq foydalanilmasligi bilan bog‘liq iqtisodiy 
holat sifatida izohlanadi [3]. Mazkur yondashuvdan kelib chiqib, hududiy mehnat 
bozorini baholashda band aholi soni bilan bir qatorda ish vaqtidan foydalanish, 
daromad darajasi, mehnat unumdorligi va ish joyidan qoniqish kabi 
ko‘rsatkichlarni ham o‘rganish lozim. 

O‘zbekiston mehnat bozorini statistik baholashga bag‘ishlangan 
tadqiqotlarda hududiy bandlik ko‘rsatkichlari va ularni hisoblash 
metodologiyasiga alohida e’tibor qaratilgan. M.M. Mirzakarimova va B.A. Begalov 
hududiy mehnat bozorini statistik baholashning uslubiy jihatlarini yoritib, 

bandlik jarayonlarini hududlar kesimida tahlil qilishning ahamiyatini 
asoslagan[4]. M.A. Umarovaning tadqiqotida esa O‘zbekiston mehnat bozorini 
statistik baholashning metodologik jihatlari o‘rganilgan [8]. Ushbu ilmiy ishlar 
hududiy bandlik dinamikasini baholash uchun metodologik asos bo‘lib xizmat 
qiladi. Biroq Andijon viloyati misolida rasmiy bandlik, norasmiy mehnat faoliyati 
va yashirin ishsizlik belgilarini yagona empirik yondashuv asosida birgalikda 
baholash masalasi qo‘shimcha tadqiqotni talab etadi. 

Bandlikning rasmiylashuviga ta’sir etuvchi omillarni ekonometrik 
baholashda D.W. Hosmer va S. Lemeshow tomonidan ishlab chiqilgan logistik 
regressiya usullari muhim metodologik ahamiyatga ega [9]. J.M. Wooldridge 
iqtisodiy jarayonlarni ekonometrik modellashtirish, o‘zgaruvchilar o‘rtasidagi 
bog‘liqlik va statistik xulosalarni shakllantirish masalalarini yoritgan [10]. K.E. 
Train diskret tanlov modellarini rivojlantirib, iqtisodiy subyektlarning muqobil 
tanlovlarini ehtimollik asosida baholash yondashuvlarini taklif etgan [11]. W.H. 
Greene esa ekonometrik tahlil usullari, jumladan, ikkilik tanlov modellarining 
nazariy va amaliy asoslarini keng yoritgan [12]. Mazkur tadqiqotlar ushbu 
maqolada respondentlarning ijtimoiy-demografik xususiyatlari va rasmiy bandlik 
ehtimoli o‘rtasidagi bog‘liqlikni binar logit modeli yordamida baholash uchun 
metodologik asos yaratadi. 

Hududiy mehnat bozoridagi tarkibiy tafovutlarni aniqlashda B.S. Everitt va 
hammualliflarning klaster tahliliga oid ilmiy ishlari ham muhim o‘rin tutadi. 
Ushbu yondashuv ko‘p o‘lchovli ko‘rsatkichlar asosida hududlarni o‘xshash 
xususiyatlariga ko‘ra guruhlash imkonini beradi [13]. Xalqaro tashkilotlar 
tadqiqotlarida ham norasmiy bandlik va gender tafovutlari alohida tahlil qilingan. 
OECD norasmiy bandlikni baholashda statistik indikatorlar va barqaror 
rivojlanish maqsadlari o‘rtasidagi bog‘liqlikka e’tibor qaratgan [17]. Xalqaro 
mehnat tashkiloti (ILO) esa norasmiy iqtisodiyotda ayollar va erkaklar 
bandligining o‘ziga xos xususiyatlari, mehnat sharoitlari hamda ijtimoiy himoya 
masalalarini o‘rgangan [18]. BMT Taraqqiyot dasturining Markaziy Osiyoda 
gender tengligi bo‘yicha tadqiqotlari ham ayollar iqtisodiy faolligiga ta’sir etuvchi 
ijtimoiy omillarni baholashda muhim ahamiyat kasb etadi [19]. 

Yuqoridagi ilmiy manbalar tahlili shuni ko‘rsatadiki, norasmiy bandlik, 
yashirin ishsizlik va hududiy mehnat bozori alohida ilmiy yo‘nalishlar sifatida 
yetarlicha o‘rganilgan. Shunga qaramay, ularni hududiy statistik ma’lumotlar, 
aholi so‘rovnomasi, klaster tahlili va ekonometrik modellashtirishni birlashtirgan 
holda kompleks baholashga ehtiyoj mavjud. Mazkur maqolaning ilmiy 
yondashuvi Andijon viloyatida bandlikning tarmoq va hududiy tarkibini 
o‘rganish, norasmiy bandlik hamda yashirin ishsizlik belgilarini empirik aniqlash 
va rasmiy bandlik ehtimoliga ta’sir etuvchi omillarni binar logit modeli orqali 
baholashdan iborat. 

 
TADQIQOT METODOLOGIYASI 
Tadqiqotda O‘zbekiston Respublikasi Milliy statistika qo‘mitasi, 

Kambag‘allikni qisqartirish va bandlik vazirligi hamda Andijon viloyati statistika 

boshqarmasining 2010–2025-yillarga oid rasmiy statistik ma’lumotlaridan 
foydalanildi. Shuningdek, 2024-yilda Andijon viloyatida yashovchi 1476 nafar 
respondent o‘rtasida Xalqaro mehnat tashkiloti metodologiyasiga 
moslashtirilgan so‘rovnoma o‘tkazildi. Tadqiqot jarayonida statistik guruhlash, 
qiyosiy tahlil, Pirsonning χ² mezoni va ikkilik logistik regressiya usullari 
qo‘llanilib, rasmiy bandlikka ta’sir etuvchi omillar baholandi. Logistik regressiya 
modeli yordamida bandlik ehtimoli, shanslar nisbati (OR) va o‘rtacha marginal 
ta’sir (AME) ko‘rsatkichlari aniqlandi. Hududlarning iqtisodiy ixtisoslashuvini 
baholashda lokalizatsiya koeffitsienti (LQ), hududiy tipologiyasini 
shakllantirishda esa K-o‘rtachalar (K-means) klasterlash usulidan foydalanildi. 
Barcha hisob-kitoblar Stata 17 dasturida amalga oshirilib, statistik natijalarning 
ishonchliligi 5 foizlik ahamiyatlilik darajasida baholandi. 

 
TAHLIL VA NATIJALAR 
Bandlik dinamikasi va hududiy tafovutlar. 
2010–2024-yillarda respublikada band aholi soni 11 628,4 ming kishidan  

14 261,9 ming kishigacha (+22,6 foiz) oshdi. Andijon viloyatida bu koʻrsatkich  
1 112,0 ming kishidan 1 338,6 ming kishigacha, yaʼni 226,6 ming kishiga  
(+20,4 foiz) koʻpaydi (2-jadval); oʻsish surʼati milliy oʻrtachadan biroz past boʻlib, 
viloyatda mehnat bozorining toʻyinganlik darajasi nisbatan yuqoriligini 
koʻrsatadi. Eng yuqori oʻsish Jizzax (146,5 foiz) va Namangan (142,2 foiz) 
viloyatlarida, eng past oʻsish Buxoro viloyatida (103,7 foiz) qayd etildi (1-jadval). 

1-jadval 
Hududlar kesimida bandlar soni (ming kishi), tanlangan hududlar 

Hudud nomi 2010 2021 2024 +/– (ming 
kishi) 2024/2010, % 

Oʻzbekiston Respublikasi 11 628,4 13 538,9 14 261,9 +2 633,5 122,6 
Qoraqalpogʻiston Resp. 580,8 673,2 759,4 +178,6 130,8 

Andijon viloyati 1 112,0 1 247,5 1 338,6 +226,6 120,4 
Buxoro viloyati 768,1 801,3 796,7 +28,6 103,7 
Jizzax viloyati 381,6 518,4 559,2 +177,6 146,5 

Namangan viloyati 815,3 1 098,7 1 159,6 +344,3 142,2 
Samarqand viloyati 1 229,9 1 478,3 1 521,1 +291,2 123,7 

Fargʻona viloyati 1 340,4 1 511,2 1 563,9 +223,5 116,7 
Toshkent shahri 1 153,8 1 364,5 1 424,7 +270,9 123,5 

 

Manba: MSQ OʻzR statistik toʻplami (2025), KBV yillik hisoboti asosida muallifning hisob-kitoblari. 
 

Bandlik darajasi 2010-yilda Andijon viloyatida 69,3 foizni tashkil etib, 
respublika oʻrtachasidan (66,9 foiz) yuqori edi; 2020-yilda pandemiya taʼsirida 
viloyatda 66,5 foizgacha, respublikada 66,0 foizgacha pasaydi va ikki koʻrsatkich 
oʻrtasidagi farq 0,5 foiz bandga qisqardi; 2024-yilda viloyatda 70,2 foiz, 
respublikada 68,3 foiz qayd etilib, tafovut 1,9 foiz bandga kengaydi. Demak,  
15 yillik davrda Andijon mehnat bozori respublika bilan hamohang rivojlangan, 
ammo doimiy ravishda yuqoriroq darajada saqlangan. 

Viloyat ichida bandlikning geografik markazi shahardan tumanlarga siljigan 
(1-rasm). Andijon shahrining viloyat bandligidagi ulushi 2010-yildagi  
17,85 foizdan 2025-yilda 13,69 foizgacha kamaydi (shahar bandlari soni  
2010-yilga nisbatan 92,3 foizga teng); eng jadal oʻsish Buloqboshi (138,5 foiz), 
Shahrixon (137,7 foiz) va Oltinkoʻl (136,9 foiz) tumanlarida kuzatildi. Asaka 
tumani ulushi 9,84 foizdan 10,71 foizgacha oshdi. Bu holat viloyat markazida 
xizmatlar sohasi toʻyinganligi, ishlab chiqarish quvvatlarining shahar atroϐidagi 
tumanlarga koʻchirilishi va yangi sanoat zonalarining tashkil etilishi bilan 
izohlanadi. 

 
 

Manba: Andijon viloyati statistika boshqarmasi maʼlumotlari asosida muallif tuzgan. 
 

1-rasm. Andijon viloyati tuman va shaharlarining viloyat  
bandligidagi ulushi, 2010 va 2025-yillar (%) 

 
Iqtisodiy faoliyat turlari boʻyicha respublikada 2024-yilda 2010-yilga 

nisbatan eng yuqori oʻsish axborot va aloqa (koeffitsient 1,86), boshqaruv va 
yordamchi xizmatlar (1,68), yashash va ovqatlanish (1,46) hamda qurilish (1,32) 
sohalarida kuzatildi; tog‘-kon sanoatida bandlik deyarli ikki barobar (koeffitsient 
0,52), elektr-gaz taʼminotida 0,78 gacha qisqardi. Gender nuqtai nazaridan  
2024-yilda bandlarning 60,8 foizini erkaklar, 39,2 foizini ayollar tashkil etdi; jins 
tafovuti 2010-yildagi 9,0 foiz bandidan 21,6 foiz bandiga kengaydi (2-jadval) [14]. 

2-jadval 
Respublikada bandlarning jins boʻyicha taqsimoti 

Koʻrsatkich 2010 2016 2018 2020 2022 2024 
Jami (ming kishi) 11 628,4 13 298,4 13 273,1 13 236,4 13 812,6 14 261,9 
Erkaklar (ming kishi) 6 333,3 7 224,8 7 749,3 7 751,8 8 132,4 8 666,6 
Ayollar (ming kishi) 5 295,1 6 073,6 5 523,8 5 484,6 5 680,2 5 595,3 
Ayollar ulushi (%) 45,5 45,7 41,6 41,5 41,1 39,2 
Jins tafovuti (foiz bandi) 9,0 8,6 16,8 17,0 17,8 21,6 

 

Manba: MSQ OʻzR statistik toʻplami (2025); UNDP Gender Statistics in Uzbekistan (2024). 
 

Jadvaldan koʻrinadiki, ayollar ulushining asosiy pasayishi  
2016–2018-yillarda (45,7 dan 41,6 foizgacha) yuz bergan, keyingi yillarda esa 
pasayish davom etgan. 2020–2024-yillarda erkaklar bandligi 914,8 ming kishiga, 
ayollar bandligi esa atigi 110,7 ming kishiga oshdi. Tashqi mehnat migratsiyasi 
ham bandlik statistikasi uchun muhim omil: xorijda ishlovchi fuqarolar soni 1 

751,5 ming kishiga yetib, 2010-yildagi darajadan 6 barobar koʻpaygan; viloyatlar 
orasida Andijon (221,2 ming kishi), Samarqand (263,2 ming) va Fargʻona  
(167,7 ming) yetakchilik qiladi [15]. 2024-yilda kichik tadbirkorlik subyektlarida 
bandlarning ulushi 74,5 foizni tashkil etib, 2014–2016-yillardagi eng yuqori 
daraja (77,9–78,2 foiz)dan past boʻldi [16]. 

Andijon viloyati bandligining tarmoq tuzilmasi. 
2010–2025-yillarda viloyat bandligining tarmoq tarkibi agrar-industrial 

koʻrinishdan xizmatlar iqtisodiyoti tomon siljidi (3-jadval). Qishloq, oʻrmon va 
baliq xoʻjaligida bandlar ulushi 27,10 foizdan 23,64 foizgacha kamaydi: 
agrosanoat klasterlarining joriy etilishi va unumdorlikning oshishi hisobiga 
ortiqcha ishchi kuchi boshqa tarmoqlarga oʻtdi. Ishlab chiqarish sanoatida  
(13,92 dan 12,60 foizgacha) va savdoda (12,82 dan 11,57 foizgacha) ham ulush 
qisqardi. Eng sezilarli oʻzgarish “Boshqa turdagi xizmatlar koʻrsatish” sohasida 
kuzatildi: uning ulushi 12,66 foizdan 20,41 foizga oshdi (2020-yilda 11,97 foiz 
edi). Dissertatsiya tahlilida bu oʻsish viloyatda oʻz-oʻzini band qilish va norasmiy 
faoliyatning rasmiylashishi hamda xizmat koʻrsatish sohasining diversiϐikatsiyasi 
bilan bogʻlangan. Ijtimoiy sohalar (taʼlim, sogʻliqni saqlash, davlat boshqaruvi) 
jami bandlikning taxminan 15–16 foizini taʼminlab kelmoqda, yuqori 
texnologiyali tarmoqlarning ulushi esa juda past: axborot va aloqa 0,17 foiz, 
moliya va sugʻurta 0,32 foiz. 

3-jadval 
Andijon viloyati bandligining tarmoqlar boʻyicha  

taqsimoti, % (tanlangan tarmoqlar) 
Iqtisodiy faoliyat turi (IFUT-2) 2010 2015 2020 2025 

A. Qishloq, oʻrmon va baliq xoʻjaligi 27,10 26,96 26,54 23,64 
C. Ishlab chiqarish sanoati 13,92 13,45 14,00 12,60 

F. Qurilish 7,04 7,24 7,96 7,40 
G. Ulgurji va chakana savdo 12,82 12,66 13,26 11,57 

H. Tashish va saqlash 4,17 4,40 4,33 3,74 
I. Yashash va ovqatlanish 2,13 2,18 2,39 2,40 

J. Axborot va aloqa 0,23 0,20 0,16 0,17 
K. Moliyaviy va sugʻurta faoliyati 0,38 0,35 0,35 0,32 
O. Davlat boshqaruvi va mudofaa 3,08 2,69 3,01 2,70 

P. Taʼlim 8,76 7,70 8,18 8,11 
Q. Sogʻliqni saqlash va ijtimoiy xizmatlar 5,12 4,51 5,18 4,69 
S. Boshqa turdagi xizmatlar koʻrsatish 12,66 14,94 11,97 20,41 

 

Manba: Andijon viloyati statistika boshqarmasi maʼlumotlari asosida muallif tuzgan (qolgan tarmoqlar jadvalga 
kiritilmagan). 

Soʻrovnoma natijalari: ish tanlash motivlari, qoniqish va yashirin ishsizlik 
belgilari. 

Respondentlarning 472 nafari (32,0 foiz) davlat sektorida rasmiy ishlashni, 
778 nafari (52,7 foiz) xususiy sektorda ishlashni, 226 nafari (15,3 foiz) esa oʻz 
biznesini tashkil qilishni ustuvor deb bildirdi (5-jadval). Shaharlarda xususiy 
sektorni 49,8 foiz, davlat sektorini 36,7 foiz respondent tanlagan; tumanlarda 

xususiy sektor ulushi 55,5 foizga, oʻz biznesini tanlaganlar ulushi esa 19,7 foizga 
teng. Tuman markazlarida yashovchi respondentlarning 73,2 foizi xususiy 
sektorni tanlagan, oʻz biznesini tashkil qilishni tanlaganlar esa atigi 3 nafar  
(5,4 foiz) boʻlib, bu yerda tadbirkorlik infratuzilmasi yetarli rivojlanmaganidan 
dalolat beradi. 

4-jadval 
Respondentlar uchun qaysi sohada ishlash ustuvorligi  

(yashash joyi boʻyicha, nafar) 
Ustuvor soha Shahar Tuman Tuman 

markazi Jami 

Davlatda rasmiy ishda 331 129 12 472 
Oʻz biznesini tashkil qilish 121 102 3 226 
Xususiy sektorda 449 288 41 778 
Jami 901 519 56 1476 

 

Manba: muallif soʻrovnomasi (2024). 
 

Davlat sektorini tanlash motivlari. Davlat ishini tanlash sabablarini izohlagan 
802 ta javobning 398 tasi (49,6 foiz) “davlat kafolati, yaʼni doimiy barqaror ish 
oʻrni”, 260 tasi (32,4 foiz) “aniq ish joyi va vaqti”, 102 tasi (12,7 foiz) “belgilangan 
ish haqi” va 42 tasi (5,2 foiz) “turli xatarlarning kamligi” bilan bogʻliq. Barqaror 
ish oʻrnini asosiy sabab qilib koʻrsatganlar eng koʻp 31–39 yosh guruhida (189 ta) 
kuzatildi. Demak, davlat sektori ish haqidan koʻra barqarorlik va ijtimoiy kafolat 
uchun tanlanmoqda. 

Xususiy sektorni tanlash motivlari. Xususiy sektorni tanlash sabablari 
boʻyicha 1191 ta javobda “kelishuv asosida ish haqi va uni oshirish imkoniyati” 
yetakchi boʻldi – 511 ta (42,9 foiz); undan keyin “oʻz ustida ishlash imkoniyati” – 
318 ta (26,7 foiz), “ish hajmiga qarab koʻproq pul topish” – 240 ta (20,2 foiz), 
“nisbatan erkin ish grafigi” – 122 ta (10,2 foiz) keladi. Jins va motivatsiya tarkibi 
oʻrtasida statistik ahamiyatli bogʻliqlik aniqlandi (χ² = 29,75; df = 3; p < 0,001): 
erkaklar orasida kelishuv asosidagi ish haqi (47,4 foiz) ayollarnikiga (36,5 foiz) 
nisbatan koʻproq, ayollar orasida esa oʻz ustida ishlash imkoniyati (34,5 foiz) 
erkaklarnikiga (21,3 foiz) nisbatan koʻproq tanlangan. Yosh jihatidan 31–39 va 
40–59 yoshlilarda kelishuv asosidagi ish haqi (229 va 192 ta javob),  
18–30 yoshlilarda esa oʻz ustida ishlash imkoniyati (148 ta javob) ustun. Ish 
haqining kelishuv asosida belgilanishi va individual mehnat sharoitlari, shu bilan 
birga, norasmiy mehnat munosabatlari shakllanishiga ham zamin yaratishi 
mumkin. 

Ish joyidan qoniqish va ishni oʻzgartirishga tayyorlik. Umuman 
respondentlarning 58,9 foizi (870 nafar) ish joyidan “aʼlo”, 29,8 foizi (440 nafar) 
“yaxshi”, 11,2 foizi (166 nafar) “oʻrtacha” darajada mamnunligini bildirdi. Biroq 
daromad guruhlari kesimida qoniqish va yashirin ishsizlik belgilari aniq 
farqlanadi. Boshqa joydan ish taklif qilinsa, 336 nafar (22,8 foiz) respondent 
hozirgi ishini oʻzgartirishga tayyor, 1140 nafar (77,2 foiz) esa saqlab qolishni afzal 
koʻradi. Oylik daromadi 2 mln soʻmdan kam boʻlganlarning 55,4 foizi, 2–4 mln 

soʻm boʻlganlarning 46,6 foizi ishni oʻzgartirishga tayyor, 5–8 mln soʻmlilarda bu 
ulush 18,5 foiz, 9–10 mln soʻmlilarda 12,6 foiz, 11–19 mln soʻmlilarda 13,1 foiz, 
20 mln soʻmdan yuqori daromadlilarda 17,6 foiz (5-jadval, 2-rasm). Daromad 
guruhi va ishni oʻzgartirishga tayyorlik oʻrtasidagi bogʻliqlik statistik ahamiyatli 
(χ² = 165,85; df = 5; p < 0,001). 

5-jadval 
Daromad guruhlari boʻyicha ishni oʻzgartirishga tayyorlik 

Oylik daromad Ha (nafar) Yoʻq (nafar) Jami Tayyor, % 

2 mln soʻmdan kam 51 41 92 55,4 

2–4 mln soʻm 103 118 221 46,6 

5–8 mln soʻm 89 391 480 18,5 

9–10 mln soʻm 33 229 262 12,6 

11–19 mln soʻm 41 272 313 13,1 

20 mln soʻmdan ko‘p 19 89 108 17,6 

Jami 336 1140 1476 22,8 
 

Manba: muallif soʻrovnomasi (2024); χ² = 165,85; df = 5; p < 0,001. 
 
 

 
Manba: 5-jadval maʼlumotlari asosida muallif tuzgan. 

 

2-rasm. Daromad guruhlari boʻyicha ishni oʻzgartirishga  
tayyorlik ulushi (%) 

Ish staji va raqobatga munosabat. Respondentlarning 35,2 foizi (519 nafar) 
raqobatdan qoʻrqib, doimo oʻz ustida ishlashini, 63,8 foizi (942 nafar) oʻziga 
ishonishini, 1,0 foizi (15 nafar) ayrim hollarda tanishlariga ishonishini bildirdi. 
Ish staji bilan raqobatdan qoʻrqish oʻrtasidagi bogʻliqlik statistik ahamiyatli  
(χ² = 49,66; df = 6; p < 0,001, 7-jadval). Yangi ishchilar orasida raqobatdan 
qoʻrqish ulushi 42,1 foiz, tajribasi 2 yildan kam boʻlganlarda 39,1 foiz, 7 yildan 
ortiq tajribalilarda esa 28,2 foiz; 7 yildan ortiq tajribali respondentlarning  
71,5 foizi oʻziga ishonadi. 

6-jadval 
Ish staji va raqobatdan qoʻrqish oʻrtasidagi bogʻliqlik 

Ish staji Raqobatdan 
qoʻrqadi Oʻziga ishonadi Tanishlarga 

ishonadi Jami 

Yangi ishchi 177 (42,1%) 232 (55,2%) 11 420 
2 yildan kam 192 (39,1%) 298 (60,7%) 1 491 
4 yildan ortiq 48 (23,6%) 153 (75,4%) 2 203 
7 yildan ortiq 102 (28,2%) 259 (71,5%) 1 362 
Jami 519 (35,2%) 942 (63,8%) 15 1476 

 
Manba: muallif soʻrovnomasi (2024); χ² = 49,66; df = 6; p < 0,001. 

 
Rasmiy bandlikning tarmoq sifati va hududiy tipologiya. 
Soʻrovnoma asosida baholangan tarmoq kesimidagi tahlil (7-jadval) bandlik 

sifatida jiddiy segmentatsiya borligini koʻrsatdi. Davlat tomonidan tartibga 
solinadigan va tabiiy monopoliya tarmoqlarida (davlat boshqaruvi, energetika, 
moliya, taʼlim, sogʻliqni saqlash) rasmiy bandlik 90–100 foiz atrofida, ish joyidan 
qoniqish 70–92 foiz oraligʻida. Aksincha, qishloq xoʻjaligi, qurilish, savdo va 
yashash-ovqatlanish tarmoqlarida norasmiy va mustaqil band boʻlganlar ulushi 
70–80 foizga yetadi, qoniqish esa 40–50 foiz atrofida. Savdo, yashash va 
ovqatlanish hamda transport tarmoqlarida oʻz-oʻzini band qilganlar va norasmiy 
ishlovchilar jami bandlarning yarmidan koʻpini tashkil etadi.  

7-jadval 
Andijon viloyati bandligining sifat tarkibi  

(soʻrovnoma asosidagi baholar, %) 
Iqtisodiy faoliyat turi Rasmiy Norasmiy Oʻz-oʻzini band 

qilish 
Ish joyidan 

qoniqish 
A. Qishloq, oʻrmon va baliq xoʻjaligi 25 35 40 45 

C. Ishlab chiqarish sanoati 65 25 10 60 
F. Qurilish 30 55 15 40 

G. Savdo va avtotamirlash 20 45 35 50 
H. Tashish va saqlash 35 30 35 55 

I. Yashash va ovqatlanish 25 40 35 45 
J. Axborot va aloqa 60 10 30 80 

K. Moliyaviy va sugʻurta faoliyati 98 2 0 88 
O. Davlat boshqaruvi va mudofaa 100 0 0 92 

P. Taʼlim 92 5 3 70 
Q. Sogʻliqni saqlash 90 5 5 72 

S. Boshqa turdagi xizmatlar 15 30 55 58 
 

Manba: muallif soʻrovnomasi (2024) asosidagi hisob-kitoblar (tanlangan tarmoqlar). 
 

Bu viloyatning yuqori aholi zichligi va tadbirkorlikka moyilligi sharoitida 
daromad shakllantirish strategiyalari moslashuvchan norasmiy sektorga koʻproq 
tayanishini koʻrsatadi. Oʻz-oʻzini band qilish har doim norozilik bilan bogʻliq emas: 
axborot va aloqa hamda professional faoliyat sohalarida mustaqil (frilans) band 
boʻlganlarning qoniqishi 75–80 foizga yetadi. 

Hududiy tipologiya (K-oʻrtachalar klaster tahlili) Andijon viloyati tuman va 
shaharlarini toʻrt guruhga ajratdi (8-jadval). Birinchi (yetakchi) klasterga Andijon 
shahri, Asaka, Shahrixon va Andijon tumanlari kirdi: ularda lokalizatsiya indeksi 
1,2 dan yuqori, bandlik darajasi 45 foizdan, rasmiy sektor ulushi 25 foizdan 
yuqori. Toʻrtinchi (inqirozli) klasterga Qoʻrgʻontepa va Xonobod tushdi: indeks 
0,5 dan past, bandlik darajasi 25 foizdan past, rasmiy sektor ulushi 10 foizdan 
past. Qishloq xoʻjaligi boʻyicha lokalizatsiya koefϐitsienti 2,3–2,7 ga yetib, ushbu 
sohada haddan tashqari ixtisoslashuvni koʻrsatadi. 

8-jadval 
Andijon viloyati tumanlarining bandlik koʻrsatkichlari boʻyicha klasterlari 

Klaster Tuman va shaharlar Kl indeks Bandlik 
darajasi 

Rasmiy 
sektor Tavsiya 

1 (yetakchi) Andijon sh., Asaka, Shahrixon, 
Andijon > 1,2 > 45% > 25% 

IT-park, 
toʻqimachilik 

klasteri 

2 (oʻrta) Xoʻjaobod, Jalaquduq, 
Marhamat, Ulugʻnor, Izboskan 0,8–1,2 35–45% 18–25% Qishloq xoʻjaligi 

klasteri 

3 (qoloq) Buloqboshi, Boʻston, Baliqchi, 
Oltinkoʻl, Paxtaobod 0,5–0,8 25–35% 10–18% Infratuzilma 

4 (inqirozli) Qoʻrgʻontepa, Xonobod < 0,5 < 25% < 10% Favqulodda 
dastur 

 

Manba: MSQ, Andijon viloyat statistika boshqarmasi (2025); Stata 17, K-means. 
 

Demografik bosim ham hududlar boʻyicha tengsiz (9-jadval).  
9-jadval 

Yosh guruhlari soni indekslari, 2025/2020 (hudud boʻyicha) 
Hudud 16–17 yosh 55–59 yosh Izoh 

Andijon viloyati 1,315 1,11 Jami 
Andijon shahri 0,997 1,08  
Xonobod shahri 1,205 0,95  
Oltinkoʻl tumani 1,662 1,10 Eng yuqori (16–17) 
Andijon tumani 1,610 1,14  
Baliqchi tumani 1,492 1,16  
Boʻston tumani 1,260 1,15  
Buloqboshi tumani 1,339 1,01  
Jalaquduq tumani 1,356 1,11  
Izboskan tumani 1,354 1,16  
Ulugʻnor tumani 1,288 1,17  
Qoʻrgʻontepa tumani 1,398 1,01  
Asaka tumani 1,287 1,11  
Marxamat tumani 1,179 1,11  
Shahrixon tumani 1,238 1,18 Eng yuqori (55–59) 
Paxtaobod tumani 1,325 1,05  
Xoʻjaobod tumani 1,279 1,14  

 
Manba: Andijon viloyati statistika boshqarmasi maʼlumotlari asosida muallif hisob-kitoblari. 

16–17 yoshdagi aholi soni viloyatda 2020-yildagi 88 474 nafardan  
2025-yilda 116 327 nafargacha (indeks 1,315) oshdi; eng yuqori oʻsish Oltinkoʻl 
(1,662) va Andijon (1,610) tumanlarida, Andijon shahrida esa oʻsish deyarli 
kuzatilmadi (0,997). 55–59 yoshdagilar soni 150 751,5 dan 166 790 gacha 
(indeks 1,11) koʻpaydi; pensiya oldi yoshdagilarning eng yuqori oʻsishi Shahrixon 
(1,18), Ulugʻnor (1,17), Baliqchi va Izboskan (1,16) tumanlariga toʻgʻri keladi, 
Xonobod shahrida esa kamayish (0,95) kuzatiladi. Yosh avlod bandlikka jadal 
kirib kelayotgan, tajribali ishchi kuchi esa yaqin besh yillikda chiqib ketishga 
tayyorlanayotgan sharoitda shu ikki oqim oʻrtasidagi nomutanosiblik (31,5 va  
11 foiz) rasmiy va barqaror ish oʻrinlariga ehtiyojni oshiradi. 

Rasmiy bandlik ehtimolini belgilovchi omillar (binar logit model). 
Logit model natijalari (10-jadval) barcha sakkizta omilning rasmiy bandlik 

ehtimoliga statistik jihatdan ahamiyatli taʼsir koʻrsatishini tasdiqladi (barchasi 
uchun p ≤ 0,002; deyarli barchasida p < 0,001). Model umuman ahamiyatli  
(LR-test, p < 0,001), McFadden R² = 0,312, toʻgʻri tasniϐlash darajasi 84,7 foiz. 

10-jadval 
Logit model natijalari: rasmiy bandlik ehtimolini  

belgilovchi omillar (n = 1476) 
Oʻzgaruvchi β Std. xato z p OR Talqin 

Konstanta –2,847 0,412 –6,912 < 0,001 — — 
Yosh (X1) +0,043 0,008 5,375 < 0,001 1,044 +4,4% har yilga 
Erkak jinsi (X2) +0,986 0,124 7,952 < 0,001 2,680 2,7 marta yuqori 
Oliy maʼlumot (X3) +1,247 0,163 7,650 < 0,001 3,480 3,5 marta yuqori 
Shahar (X4) +0,634 0,118 5,373 < 0,001 1,885 1,9 marta yuqori 
Ish tajribasi (X5) +0,087 0,014 6,214 < 0,001 1,091 +9,1% har yilga 

Daromad (X6) +0,312 0,048 6,500 < 0,001 1,366 +36,6% har mln 
soʻmga 

Oilaviy ahvol (X7) +0,421 0,097 4,340 < 0,001 1,523 1,5 marta yuqori 
Xususiy sektor (X8) –0,283 0,092 –3,076 0,002 0,754 25% past 

 

Manba: muallif soʻrovnomasi (2024) asosidagi logit hisob-kitoblari, Stata 17. McFadden R² = 0,312; toʻgʻri tasnif – 
84,7%. 
 

Eng kuchli omil – oliy maʼlumot: unga ega shaxslarning rasmiy band boʻlish 
shansi boshqalarnikiga nisbatan 3,5 barobar yuqori (OR = 3,48), oʻrtacha 
marginal taʼsir 28,4 foiz bandini tashkil etadi. Erkak jinsi shansni 2,7 barobarga 
(AME – 31,2 foiz bandi), shaharda yashash 1,9 barobarga oshiradi. Daromadning 
har bir qoʻshimcha million soʻmi shansni 36,6 foizga, ish tajribasining har bir yili 
9,1 foizga, yoshning har bir yili 4,4 foizga oshiradi; oilali boʻlish shansni  
1,5 barobar koʻpaytiradi. Xususiy sektorda ishlash esa rasmiy bandlik shansini  
25 foizga kamaytiradi (OR = 0,754), yaʼni xususiy sektorda norasmiy mehnat 
munosabatlari hali keng tarqalgan. Natijalar norasmiy bandlik asosan quyi 
maʼlumotli, yosh, ayol va qishloq joylardagi aholida keng tarqalganini koʻrsatadi 
[17, 18]. 

Ayollar bandligiga munosabat boʻyicha soʻrov natijalari (11-jadval) madaniy-
ijtimoiy toʻsiqlarni qoʻshimcha yoritadi. Andijon viloyatida respondentlarning 

68,9 foizi ayollar ishlashi kerak deb hisoblaydi, bu Xorazm (81,2 foiz) va 
Surxondaryo (83,6 foiz) viloyatlaridagidan past; “Nega ayol kishi ishlamasligi 
kerak?” degan savolga respondentlarning 78,9 foizi “ayolning asosiy vazifasi – 
oila, bolalari va eri” deb javob bergan, bu viloyatlar orasida eng yuqori koʻrsatkich 
hisoblanadi [19]. 

11-jadval 
Ayollar bandligiga munosabat boʻyicha soʻrov natijalari (%) 

Hudud Ishlashi 
kerak 

Ishlashi 
shart emas 

Zamonaviy: 
maʼlumotli va 

mustaqil 

Huquqlari 
kamsitilmaydi 

Andijon viloyati 68,9 25,2 67,6 64,9 
Baliqchi tumani 65,8 31,2 70,1 — 
Qoʻrgʻontepa tumani 68,3 25,5 63,3 — 
Jizzax viloyati (taqqoslash) 75,8 23,5 73,9 70,6 
Surxondaryo viloyati 
(taqqoslash) 83,6 11,9 72,3 53,7 

Xorazm viloyati (taqqoslash) 81,2 17,1 84,5 62,4 
 

Manba: muallifning sotsiologik-statistik soʻrovnomasi (2024) va adabiyotlar asosida toʻldirilgan. 
 

MUHOKAMA 
Olingan natijalar uchta asosiy xulosani qoʻllab-quvvatlaydi. Birinchidan, 

Andijon viloyatida bandlik koʻrsatkichlari respublika oʻrtachasidan yuqori boʻlsa-
da, tarkibiy oʻzgarishlar sifat jihatidan bir xil emas. Qishloq xoʻjaligi va sanoat 
ulushining qisqarishi “Boshqa turdagi xizmatlar” ulushining 20,41 foizgacha 
oʻsishi bilan birga kechmoqda, soʻrovnomada esa bu sohada oʻz-oʻzini band qilish 
(55 foiz) va norasmiy bandlik (30 foiz) ustun. Shu sababli xizmatlar soha 
ulushining oʻsishini avtomatik ravishda bandlik sifatining yaxshilanishi deb 
baholash noaniq: bu oʻsish yangi rasmiy ish oʻrinlarini ham, vaqtincha oʻz-oʻzini 
band qilish shaklidagi bandlikni ham aks ettirishi mumkin. Muallifning oʻz-oʻzini 
band qilish koʻpincha majburiy xarakter kasb etayotgani haqidagi gipotezasi [4] 
shuni bilvosita qoʻllab-quvvatlaydi, ammo uni toʻgʻridan-toʻgʻri tekshirish uchun 
oʻz-oʻzini band qilish sababi boʻyicha aniq savol kerak. 

Ikkinchidan, yashirin ishsizlikning bilvosita indikatorlari – past daromad 
bilan birga ish joyidan qoniqmaslik va ishni oʻzgartirishga tayyorlik – daromad 
pasayishi bilan keskin kuchayadi (55,4 foizdan 12,6–18,5 foizgacha), bu esa 
bandlik darajasi bilan bir qatorda bandlik sifatini kuzatish zarurligini koʻrsatadi. 
Ayni paytda eng yuqori daromad guruhida tayyorlik yana 17,6 foizga oshishi 
yuqori malakali xodimlar yanada yuqori daromadli takliflarga ochiq ekanini 
bildiradi va bu yashirin ishsizlik emas, mehnat harakatchanligi sifatida talqin 
qilinishi kerak. Yangi ishchilar orasida raqobatdan qoʻrqishning yuqoriligi  
(42,1 foiz) yosh kadrlar uchun mentorlik va malaka oshirish dasturlariga 
ehtiyojni koʻrsatadi. 

Uchinchidan, logit model xalqaro tajribada qayd etilgan qonuniyatlarga mos 
keladi: oliy maʼlumot, shahar va erkak jinsi rasmiy bandlik ehtimolini oshiradi, 
norasmiylik esa ayollar, qishloq aholisi va quyi maʼlumotlilar orasida koʻproq 

uchraydi [17, 18]. Xususiy sektorda rasmiy bandlik ehtimolining pastligi (OR = 
0,754) mehnat shartnomalarini rasmiylashtirishni rag‘batlantirish choralariga 
asos boʻladi. Ayollar bandligi boʻyicha natijalar madaniy-ijtimoiy toʻsiqlar (oila 
majburiyatlari) bilan bogʻliq: faqat ish oʻrinlari soni emas, mahalla darajasida 
moslashuvchan ish jadvallari, bolalarni parvarishlash xizmatlari va kasbiy 
tayyorlash dasturlari ham zarur. 

Tadqiqotning cheklovlari quyidagilardan iborat. (1) Soʻrovnoma kesma (bir 
vaqtli) xarakterga ega, 1476 respondent bilan oʻtkazilgan; tanlanma loyihasi va 
vakillik darajasi (ayniqsa tuman markazlari – 56 nafar) natijalarni butun viloyatga 
umumlashtirishda ehtiyotkorlikni talab qiladi. (2) Yashirin ishsizlik toʻgʻridan-
toʻgʻri oʻlchanmagan, balki qoniqish va ishni oʻzgartirishga tayyorlik orqali 
bilvosita baholangan; bu indikatorlar mehnat harakatchanligini ham aks ettirishi 
mumkin. (3) Tarmoq kesimidagi sifat tarkibi (8-jadval) soʻrovnoma asosidagi 
baholar boʻlib, rasmiy statistika bilan toʻgʻridan-toʻgʻri qiyoslanmaydi. (4) Logit 
modelda yosh va ish tajribasi oʻzaro bogʻliq boʻlishi mumkin; koʻp omilli bogʻliqlik 
(VIF) va model sozlanganligi testlari qoʻshimcha keltirilishi maqsadga muvoϐiq. 
(5) 2025-yil maʼlumotlari dastlabki xarakterga ega. (6) Logit model assotsiativ 
bogʻliqlikni koʻrsatadi, sababiy taʼsirni emas. 

Amaliy jihatdan natijalar quyidagi yoʻnalishlarda foydalanilishi mumkin: 
bandlikka koʻmaklashish dasturlarini ayollar, qishloq aholisi va oliy maʼlumotga 
ega boʻlmagan yoshlarga maqsadli yoʻnaltirish; xususiy sektorda mehnat 
shartnomalarini rasmiylashtirishni rag‘batlantirish; uy xoʻjaliklari bandligi 
anketasiga ish joyidan qoniqish va ishni oʻzgartirishga tayyorlik savollarini kiritib, 
yashirin ishsizlikning muntazam indikatorini shakllantirish; toʻrtinchi klaster 
tumanlari uchun alohida bandlik dasturini ishlab chiqish. 

 
XULOSA 
2010–2024-yillarda respublikada band aholi 22,6 foizga, Andijon viloyatida 

20,4 foizga oshdi; viloyat respublika bandlarining 9,4 foizini tashkil etadi, bandlik 
darajasi (70,2 foiz) respublika oʻrtachasidan (68,3 foiz) yuqori. Viloyat ichida 
bandlikning markazi shahardan tumanlarga siljimoqda, tarmoq tuzilmasi esa 
xizmatlar tomon oʻzgarmoqda, bunda “Boshqa turdagi xizmatlar” ulushi  
20,41 foizga yetdi. Soʻrovnoma (n = 1476) natijalariga koʻra, respondentlarning 
yarmidan koʻpi xususiy sektorni afzal koʻradi, davlat sektori esa asosan 
barqarorlik va ijtimoiy kafolat uchun tanlanadi; daromadi 2 mln soʻmdan kam 
boʻlganlarning 55,4 foizi, 2–4 mln soʻmlilarning 46,6 foizi ishni oʻzgartirishga 
tayyor (χ² = 165,85; p < 0,001), bu yashirin ishsizlik va bandlik sifatining 
pastligiga ishora qiladi. Binar logit modeli oliy maʼlumot (OR = 3,5), erkak jinsi 
(OR = 2,7), shahar (OR = 1,9), daromad (har million soʻmga +36,6 foiz) va ish 
tajribasi (har yilga +9,1 foiz) rasmiy bandlik ehtimolini oshirishini, xususiy 
sektorda ishlash esa uni 25 foizga kamaytirishini koʻrsatdi (McFadden R² = 0,312; 
toʻgʻri tasnif – 84,7 foiz). Takliflar bandlik dasturlarini maqsadli yoʻnaltirish, 
rasmiylashtirishni rag‘batlantirish va yashirin ishsizlikni muntazam kuzatish 
indikatorini joriy etishga qaratilgan.  

